Nodiadau’r Athro  

 NGfL Cymru GCaD

Patrymau Drymio Affricanaidd 

ar gyfer Ensemblau Dosbarth 
Carol Thomas a Bethan Jones

Dyma 4 Ensemble Dosbarth yn seiliedig ar batrymau cylchol syml Affricanaidd gan ddefnyddio galw ac ateb, alawon byrfyfyr ac ostinato ar raddfa bentatonig  G (G A B D E). 
Rydym wedi seilio’r gyfres ar rythmau sy’n gysylltiedig â geiriau hwyliog sy’n gysylltiedig ag Affrica.
Maent yn mynd yn fwy anodd o’r naill Ensemble i’r nesaf – yr ensemble hawsaf yw 
rhif 1.
Ensemble 1 = Gwledydd Affrica,

Ensemble 2 = Dinasoedd Affrica,

Ensemble 3 = Afonydd Affrica,

Ensemble 4 = Mynyddoedd Affrica.

Gellid eu defnyddio fel ensemblau ar wahân i’w haddysgu i’r dosbarth, neu os bydd grwpiau gwahanol yn dysgu ensemble gwahanol gellir defnyddio siant rythmig i’w  cyfuno fel perfformiad gan y dosbarth cyfan ar ddiwedd y prosiect e.e. 
Siant dosbarth – Rhythmau o Affrica, Rhythmau o Affrica – Ensemble 1

Siant dosbarth – Rhythmau o Affrica, Rhythmau o Affrica – Ensemble 2

Siant dosbarth – Rhythmau o Affrica, Rhythmau o Affrica – Ensemble 3

Siant dosbarth – Rhythmau o Affrica, Rhythmau o Affrica – Ensemble 4

Gallai’r dosbarth ehangu ar hyn drwy gyfansoddi rhagarweiniad neu ôl-arweiniad.

Ensemble 1 – Gwledydd Affrica,
1. Gemau Cynhesu (gweler y PowerPoint)

Gweithgaredd 1

Cyflwyniad - heddiw rydym ni’n mynd i greu ensemble o’r rhythmau Affricanaidd yr ydym wedi bod yn dysgu amdanynt. Wrth gwrs, bydd angen i ni gael curiad calon cyson i ddechrau. 

Gweithgaredd 2

Cyfres o rythmau gan gynnwys y 2 a ganlyn -

Yna, rydym am gyflwyno galwad ac ateb, hynny yw pan fydd un gair neu frawddeg yn cael ei siantio gan un grŵp, a grŵp arall yn ateb. Defnyddir hyn yn aml mewn Cerddoriaeth Affricanaidd, 
Gweithgaredd 3

Prif ran y wers
1.. Sefydlwch guriad calon cyson, gan gyfrif mewn cyfresi o 4. Gallai’r athro/athrawes ddefnyddio drwm i gadw’r curiad.

2. Hanner y dosbarth i barhau i glapio’r patrwm uchod, a’r hanner arall i ymarfer galw’r gair Ghana. Dewiswch y cerdyn rhythm priodol i gyfateb â’r gair.

3. Ymarferwch ateb addas gyda’r dosbarth cyfan gan ddefnyddio’r gair Mozambique. Parhewch i glapio’r curiad calon cyson drwy gydol yr amser.

1
2
3
4
1
2
3
4

X



X






Mozambique





x   x
X

Rhannwch y dosbarth yn ddwy, hanner i alw a’r hanner arall i ateb. Defnyddiwch y bwrdd rhyngweithiol i ddangos sut y gallai’r disgyblion ddilyn hyn ar sgôr.
4. Dewiswch ddisgybl sydd wedi bod yn clapio curiad cyntaf y bar yn dda i ddewis  seiloffon/metaloffon neu glockenspiel a thynnu’r bariau F a C ohono gan adael nodau pentatonig cywair G yn unig. Gofynnwch iddo/iddi chwarae cord (2 nodyn gyda’i gilydd) ar guriad cyntaf pob bar. Gall gadw at yr awgrym ar y sgôr ryngweithiol os dymuna (h.y. nodau D ac A) a defnyddio’r bwrdd rhyngweithiol hwn fel canllaw.

Gweithgareddau estynnol. Os yw’n dymuno gall  ddatblygu’r cord drwy ddefnyddio nodau gwahanol neu drwy gyflwyno ostinato melodig (e.e. D ac A am yn ail) yn ddiweddarach
Ymarferwch yr ensemble gyda’r cord, y galw a’r ateb a’r curiad cyson, gan ddefnyddio’r sgôr ryngweithiol os dymunwch.

5. Dewiswch blentyn i ddod at y seiloffon etc. a dewis alaw gamu y gellir ei hailadrodd i gyfateb â’r gair Ghana. Ymarferwch hyn dros y cyfeiliant sydd wedi’i sefydlu (h.y. rhif  4) Awgrymir y nodau D ac E ar y sgôr  ryngweithiol  
6. Dewiswch blentyn arall i gyfansoddi alaw gamu y gellir ei hailadrodd sy’n cyfateb â’r gair Mozambique i ateb galwad Ghana. Awgrymir y nodau B A G ar y sgôr  ryngweithiol.  
Gweithgareddau estynnol. Efallai y bydd y disgyblion am newid/chwarae alawon eraill byr-fyfyr wrth iddynt ddod yn fwy hyderus. Ar yr amod fod yr holl nodau ar raddfa bentatonig G, byddant yn swnio’n ddymunol) 

Gellir defnyddio offerynnau yn lle’r siantiau, yn dibynnu ar benderfyniad yr athro/athrawes.
Gellid ymarfer yr ensemble yma fel dosbarth cyfan, gyda grwpiau o ddisgyblion yn dilyn pob llinell o’r sgôr, neu mewn grwpiau llai. 

Ensemble 2 Dinasoedd Affrica
Gemau cynhesu (gweler y Power Point)

Gweithgaredd 4

Defnyddiwch gyfres o rythmau, gan gynnwys y pum rhythm canlynol -

Prif ran y wers 
1.. Sefydlwch guriad calon cyson, gan gyfrif mewn cyfresi o 4. Gallai’r athro/athrawes ddefnyddio drwm i gadw’r curiad hwn.

2. Hanner y dosbarth i barhau i glapio’r patrwm uchod, tra bo’r hanner arall yn ymarfer galw’r gair Wagadoogoo. Dyma brifddinas Burkina Faso - gwlad fach a thlawd iawn yng Ngorllewin Affrica. Sillafiad cywir y gair yw Ouagadougou ond yma rydw i wedi sillafu’r gair yn ffonetig er mwyn gwneud pethau’n haws. Dewiswch y cerdyn rhythm priodol i gyfateb â’r gair.

3. Ymarferwch ateb addas gyda’r dosbarth cyfan gan ddefnyddio’r gair Accra. Accra yw prifddinas Ghana, sydd hefyd yng Ngorllewin Affrica. Parhewch i glapio’r curiad calon cyson drwy gydol yr amser.

Rhannwch y dosbarth yn ddwy, un i alw a’r llall i ateb. Defnyddiwch y bwrdd rhyngweithiol i ddangos i’r disgyblion sut y gallent ddilyn hyn ar sgôr .

4. Dewiswch ddisgybl sydd wedi bod yn clapio curiad cyntaf y bar yn dda i ddewis  seiloffon/metaloffon neu glockenspiel a thynnu’r bariau F a C ohono gan adael y nodau pentatonig cywair G yn unig. Gofynnwch iddo/iddi chwarae cord (2 nodyn gyda’i gilydd) ar guriad cyntaf pob bar. Gall gadw at yr awgrym ar y sgôr ryngweithiol os dymuna (h.y. nodau D ac A) a defnyddio’r bwrdd rhyngweithiol hwn yn ganllaw.

Gweithgareddau estynnol. Os yw’n dymuno, gall ddatblygu’r cord drwy ddefnyddio nodau gwahanol neu drwy gyflwyno ostinato melodig (e.e. D ac A am yn ail) yn ddiweddarach
Ymarferwch yr ensemble gyda’r cord, y galw a’r ateb a’r curiad cyson, gan ddefnyddio’r sgôr ryngweithiol os dymunwch.

5. Dewiswch blentyn i ddod at y seiloffon a dewis alaw gamu y gellir ei hailadrodd i gyfateb â’r gair Wagadoogoo. Ymarferwch hyn dros y cyfeiliant sydd wedi’i sefydlu Does dim awgrymiadau yn y sgôr  ryngweithiol gan y bydd hyn yn caniatáu i’r disgybl ymarfer ei alaw fyrfyfyr ei hun yma. Gallai fod yn haws iddo/iddi sefyll wrth ymyl y disgybl sy’n defnyddio’r rhythm ar gyfer y gair Wagadoogoo (llinell 5 yn y sgôr )   
6. Dewiswch blentyn arall i gyfansoddi alaw gamu y gellir ei hailadrodd sy’n cyfateb â’r gair Accra i ateb galwad Wagadoogoo, a’i hymarfer uwch ben y cord a’r cyfeiliant sydd wedi’i sefydlu. Does dim awgrymiadau yn y sgôr ryngweithiol gan y bydd hyn yn caniatáu i’r disgybl ymarfer ei alaw fyrfyfyr ei hun yma. Gallai fod yn haws iddo/iddi sefyll wrth ymyl y disgybl sy’n defnyddio’r rhythm ar gyfer y gair Accra (llinell 6 yn y sgôr ryngweithiol )   
Gweithgareddau estynnol. Efallai y bydd y disgyblion am newid/chwarae alawon eraill byr-fyfyr wrth iddynt ddod yn fwy hyderus. Ar yr amod fod yr holl nodau ar raddfa bentatonig G, byddant yn swnio’n ddymunol) 
Gellir defnyddio offerynnau yn lle’r siantiau, yn dibynnu ar benderfyniad yr athro/athrawes.

Gellid ymarfer yr ensemble yma fel dosbarth cyfan, gyda grwpiau o ddisgyblion yn dilyn pob llinell o’r sgôr, neu mewn grwpiau llai. 

Ensemble 3 Afonydd Affrica
1.Gemau Cynhesu (gweler y Power Point)
Defnyddiwch gyfres o rythmau gan gynnwys y 3 a ganlyn.
Gweithgaredd 5

1.. Sefydlwch guriad calon cyson, gan gyfrif mewn cyfresi o 4.  Gallai’r athro/athrawes ddefnyddio drwm i gadw’r curiad.

Cyflwynwch y waedd Groot ar guriad 1af pob grŵp o 4. Dyma enw ar afon yn Affrica.

2.Cyflwynwch y siant leisiol Cua--------nza i gyd-daro â’r siant Groot ar guriad cyntaf y bar. 
Rhannwch y dosbarth yn ddwy i ymarfer hyn, drwy gael hanner i siantio Groot a’r hanner arall i siantio Cuanza.

Siaradwch â nhw ynglŷn â sut y gellir dangos hyn ar sgôr ryngweithiol a sut y gellid gwella’r siant drwy ychwanegu deinameg ati. E.e. dechrau’n dawel ar Cua ac adeiladu at  upo i nza cryf. 
Ymestyn: Cyflwynwch dermau cerddorol piano a fortissimo  
Ymarferwch y siant leisiol dros y curiad cyson.

3.Cyflwynwch batrwm lleisiol Afon Mania 

Rhannwch y dosbarth yn 3 phrif grŵp ac ymarfer 1 grŵp yn siantio Groot, grŵp 2 yn perfformio’r siant rythmig a grŵp 3 Offerynnau Afon Mania e.e. gellir defnyddio’r drwm yn lle siant Afon Mania cyn gynted ag y bo’r rhythm wedi’i sefydlu.

 4. Cyflwynwch y patrwm galw ac ateb ar Limpopoo.  Dewiswch y cerdyn rhythm priodol i gyfateb â’r gair.

5. Ymarferwch ateb addas gyda’r holl ddosbarth drwy ddefnyddio’r gair Okavango.  Dewiswch y cerdyn rhythm cyfatebol priodol. Parhewch i glapio’r curiad calon cyson drwy gydol yr amser.

6. Rhannwch y dosbarth yn grwpiau, un i alw a’r llall i ateb. Gallai’r athro gadw’r curiad cyson (Groot). Defnyddiwch y bwrdd rhyngweithiol i ddangos i’r disgyblion sut i ddilyn hyn ar sgôr .

1
2
3
4
1
2
3
4
1
2
3
4

X



X



X


X
x     x






X 
x  x

Lim     po    po






Lim      popo





1
2
3
4







x    x
x    x







Ok  ka van go
7. Rhannwch y dosbarth yn 4 grŵp a defnyddio’r sgôr i’ch helpu i roi’r holl grwpiau at ei gilydd.
Y galw a’r ateb (Limpopo – Okavango) a’r siant leisiol – rhythmau Cuanza ac Afon Mania a Groot.
7. Dewiswch ddisgybl sydd wedi bod yn siantio Groot mewn amser i ddewis seiloffon/metaloffon neu glockenspiel, tynnu’r bariau F ac C ohono gan adael nodau graddfa bentatonig cywair G yn unig. Gofynnwch iddo/iddi chwarae cord (2 nodyn gyda’i gilydd) ar guriad cyntaf y bar. Yna gall ddilyn yr awgrym ar y sgôr ryngweithiol os dymuna (h.y. nodau D ac E, sy’n anghytgordiol, ond sydd fel petaent yn gyfeiliant drôn da ar gyfer Groot!) a defnyddio’r bwrdd rhyngweithiol fel canllaw.

Gweithgareddau estynnol. Os yw’n dymuno, gall ddatblygu’r cord drwy ddefnyddio nodau gwahanol neu drwy gyflwyno ostinato melodig (e.e. D ac A am yn ail) yn ddiweddarach
Ymarferwch yr ensemble gyda’r cord, y galw a’r ateb a’r curiad cyson drwy ddefnyddio’r sgôr ryngweithiol os dymunir.
5. Dewiswch blentyn i ddod i chwarae’r seiloffon etc. ac i ddewis alaw gamu y gellir ei hailadrodd i gyfateb â’r gair Limpopo. Ymarferwch hyn dros y cyfeiliant sydd wedi’i sefydlu. Does dim awgrymiadau yn y sgôr  ryngweithiol gan y bydd hyn yn caniatáu i’r disgybl ymarfer ei alaw fyr-fyfyr eu hunan yma. Gallai fod yn haws iddo/iddi sefyll wrth ymyl y disgybl sy’n defnyddio’r rhythm ar gyfer y gair Limpopo.
6. Dewiswch blentyn arall i gyfansoddi alaw gamu i ateb yr alwad Limpopo sy’n cyfateb â’r gair Okavango, a’i hymarfer uwch ben y cord a’r cyfeiliant sydd wedi’i sefydlu. Does dim awgrymiadau yn y sgôr  ryngweithiol gan y bydd hyn yn caniatáu i’r disgybl ymarfer ei alaw fyr-fyfyr eu hunan yma. Gallai fod yn haws iddo/iddi sefyll wrth ymyl y disgybl sy’n defnyddio’r rhythm ar gyfer y gair Okavango.
Gweithgareddau estynnol. Efallai y bydd y disgyblion am newid/chwarae alawon eraill byr-fyfyr wrth iddynt ddod yn fwy hyderus. Ar yr amod fod yr holl nodau ar raddfa bentatonig G, byddant yn swnio’n ddymunol) 
Gellid ymarfer yr ensemble yma fel dosbarth cyfan, gyda grwpiau o ddisgyblion yn dilyn pob llinell o’r sgôr, neu mewn grwpiau llai. 

Gellir defnyddio offerynnau yn lle’r siantiau yn dibynnu ar benderfyniad yr athro/athrawes.
Ensemble 3 Afonydd Affrica – Nodiadau Addysgu. Mae’r rhain yn dilyn yr un patrwm â’r nodiadau ar gyfer Ensemble 1.

Ensemble 4 Mynyddoedd Affrica 
1.Gemau Cynhesu (gweler y Power Point)

Defnyddiwch gyfres o rythmau, gan gynnwys y 4 canlynol.
Gweithgaredd 6

1. Sefydlwch guriad calon cyson, gan gyfrif mewn cyfresi o 4. Gallai’r athro/athrawes ddefnyddio drwm i gadw’r curiad.

2. Cyflwynwch rythm gwrthgyferbyniol 

Ymarferwch mewn grwpiau  

Ymarferwch y siant leisiol uwch ben y curiad cyson.

2.Cyflwynwch y patrwm lleisiol/galwad Amba farit
1
2
3
4
1
2
3
4

x   x
x     x


Amba  fa    rit

Rhannwch y dosbarth yn 3 phrif grŵp. Grŵp 1 i ymarfer y curiad rhythmig, grŵp 2 i berfformio’r siant rythmig a grŵp 3

 4. Cyflwynwch y patrwm galw ac ateb ar Ambafarit a Hanang.  Dewiswch y cerdyn rhythm priodol i gyfateb â’r gair. Ymarferwch mewn grwpiau, un grŵp i alw a’r llall i ateb. Gallai’r athro/athrawes chwarae’r curiad cyson, a grŵp arall chwarae rhythm jebel mara. Defnyddiwch y bwrdd rhyngweithiol i ddangos i’r disgyblion sut y gellid dilyn hyn ar sgôr.

5. Rhannwch y dosbarth yn 4 grŵp a defnyddio’r sgôr i’r grwpiau gael ymarfer chwarae gyda’i gilydd 
Y galw a’r ateb (Ambafarit - Hanang) a’r siant leisiol – Jebel Mara a’r curiad cyson.
6. Cyflwynwch batrwm galw ac ateb gwahanol ar Kilimanjaro a Mynydd Oku.
7. Dewiswch ddisgybl i ddewis seiloffon/metaloffon neu glockenspiel a thynnu’r bariau  F ac C gan adael nodau pentatonig cywair G yn unig.  Gofynnwch iddo/iddi chwarae cord (2 nodyn gyda’i gilydd) ar guriad cyntaf y bar. Os yw’n dymuno, gall ddilyn yr awgrym ar y sgôr ryngweithiol (h.y. nodau D ac A) a defnyddio’r bwrdd rhyngweithiol hwn fel canllaw.

Gweithgareddau estynnol. Os yw’n dymuno, gall ddatblygu’r cord drwy ddefnyddio nodau gwahanol neu drwy gyflwyno ostinato melodig (e.e. D ac A am yn ail) yn ddiweddarach
Ymarferwch yr ensemble gyda’r cord, y galw a’r ateb a’r curiad cyson drwy ddefnyddio’r sgôr ryngweithiol os dymunir.
5. Dewiswch blentyn i ddod at y seiloffon etc a dewis alaw gamu y gellir ei hailadrodd sy’n cyfateb â’r gair Ambafarit. Ymarferwch hyn droeon dros y cyfeiliant a sefydlwyd. Does dim awgrymiadau yn y sgôr ryngweithiol gan y bydd hyn yn caniatáu i’r disgybl ymarfer ei alaw fyr-fyfyr eu hunan yma. Gallai fod yn haws iddo/iddi sefyll wrth ymyl y disgybl sy’n defnyddio’r rhythm ar gyfer y gair Ambafarit.
6. Dewiswch blentyn arall i gyfansoddi alaw gamu felodig y gellir ei hailadrodd  sy’n cyfateb â’r gair Hanang i ateb yr alwad Ambafarit. Ymarferwch hyn uwch ben y cord a’r cyfeiliant sydd wedi’i sefydlu. Does dim awgrymiadau yn y sgôr ryngweithiol gan y bydd hyn yn caniatáu i’r disgybl ymarfer ei alaw fyr-fyfyr eu hunan yma. Gallai fod yn haws iddo/iddi sefyll wrth ymyl y disgybl sy’n defnyddio’r rhythm ar gyfer y gair Hanang.
Gweithgareddau estynnol. Efallai y bydd y disgyblion am newid/chwarae alawon eraill byr-fyfyr wrth iddynt ddod yn fwy hyderus. Ar yr amod fod yr holl nodau ar raddfa bentatonig G, byddant yn swnio’n ddymunol) 
Gellid ymarfer yr ensemble yma fel dosbarth cyfan, gyda grwpiau o ddisgyblion yn dilyn pob llinell o’r sgôr, neu mewn grwpiau llai. 

Gellir defnyddio offerynnau yn lle’r siantiau yn dibynnu ar benderfyniad yr athro/athrawes.

